
 
Anvid a messadi pigl tarvaschegns da la Muntogna da Schons 

 
Data  : Gievgia, igls 28 da november 2024 
Tains  : 20.00 uras 
Liac  : scola Donat 
 
Tractandas :  
 

1. Bagnvagnieu tras igl president ad elecziùn digls/da las dumbravuschs 
2. Protocol digl tarvaschegns digls 31 da matg 2024 

 3. Revisiùn parziala digls status da la corporaziùn Val Ragn (GKH)   
  a) Presentaziùn a discussiùn 

b) Apruvaziùn 
  4. Preventiv 2025 
   a) Presentaziùn a discussiùn 

    b) Apruvaziùn 
 5.    Definiziùn digl pe da taglia pigls 2025 
 6.    Regulaziùn comunala per l'aquisiziùn da bagns imobigliars tras persùnas 

 da l'exteriur 
 7.    Comunicaziùns da la suprastànza 
 8. Varia 

 
 
 

Stimadas votàntas, stimos votànts 
 
La suprastànza digl vaschinadi Muntogna da Schons preschainta a Vus igl messadi a las 
dumondas inoltradas partutgànt las tractandas numnadas. 
 
 
Tractanda 3 : Revisiùn parziala digls status da la Corporaziùn Val Ragn (GKH)   
Par plascher vurdar igl messadi tudestg. 
 
Tractanda 4 : Preventiv 2025 
Igl preventiv 2025 sabasa sen la constituziùn comunala ad e vagnieu discuto an la sasida da 

suprastànza digls 18 d’october 2024.  

Igl preventiv digl quent economic, mussa sei sen basa d’egn pe da taglias da 100%, custs a gudogns 

totals da prest 3.4 miliùns. Igl preventiv seara cun egn gudogn da Fr. 25’200. La atgna finanziaziùn 

(mieds cuntanschieus sez) prognostizada munta ad egna suma da 87’800 fràncs. 

Igl preventiv digl quent d’investiziùns fa quent cun investiziùns da 180’000 miliùns fràncs. Las expensas 

vignan fatgas par la planisaziùn da la sanaziùn digl provedimaint d’aua Pazen/Farden sco par la 

planisaziùn da la sanaziùn da la veia da melioraziùn e vaschinadi sco eir par la sanaziùn da la plaza da 

scola a digl fùns da la halla da la scola a Donat. 

Igl preventiv mussa sei or da las investiziùns egn defizit da finaziaziùn da 92’200 miliùns fràncs. Quel 

san ign tschifar sei cun facultad existainta. 

 

La suprastànza dumonda d’apruvar igl preventiv 2025. 
 
Tractanda 5. Definiziùn digl pe da taglias 2025 
La suprastànza digl vaschinadi Muntogna da Schons dumonda da laschar igl pe da taglias pigls 2025 
sen 100% da las taglias cantunalas. 

Tractanda 6 :  Regulaziùn comunala par l'aquisiziùn da bagns imobigliars tras persùnas da 
l'exteriur 
La lescha federala davart la regulaziùn comunala par l'aquisisziùn da bagns immobigliars tras persùnas 
da l'exteriur, near an lungatg da mintgagi la «Lex Koller» regulescha las dumondas da dretg tge ca 
partutga igl possess da taratsch antras parsùnas da l’exteriur. La fegnamira e d’aver egna pussevladad 
da restricziùn. L’inspectorat digl cudesch funsil e igl ufezi ca sto dar las lubientschas. 
La regenza fixescha anualmeing savùnd la quota digls vaschinadis sco c’igl contingent cantunal da 
lubientschas vean cumpartgieu.  
La vendita or da objects an surbiageadas vean fixada cun egna quota da prozents. La vendita d’objects 
singuls near savundas avdànzas sa vagnir lubida near betg.  Igl tarvaschegns sto fixar la quota a la 
dezisiùn davart objects singuls.  
Agls anteriurs vaschinadis Donat a Lon eara la quota tar 49% a Maton a Casti-Vargistagn tar 100%. La 
vendita d’objects singuls a savundas avdànzas eara lubida. Par unifitgear la regulaziùn agl nov 
vaschinadi Muntogna da Schons de la quota vagnir fixada sen 100%, la vendita d’objects singuls a da 
savundas avdànzas de easser pussevla.  
 
La suprastànza dumonda d’apruvar la quota par la regulaziùn comunala par l'aquisiziùn da bagns 
imobigliars tras persùnas da l'exteriur. 
 
Suainter igl tarvaschegns porscha igl vaschinadi anzatge da bever. 
 
Or da motivs ecologics desista la suprastànza da tarmeter igl preventiv 2025 an furma da pulpier. Quel 
e publitgieu a tains sen la pagina d’internet digl vaschinadi www.mdschons.ch a sa vagnir consulto sen 
canzleia a Farden. 
 
 
 
 
 
Donat, 11.11.2024    La suprastànza Muntogna da Schons 


